
Nd. lOO. F ru m v a rp

til laga um  mælingar á túnum  og matjurtagörðum .

Flutningsm enn: Þórarinn Benediktsson og Sigurður Sigurðsson.

1. gr.
Tún öll ’og m atjurtagarða á landinu, utan kaupstaða, skal mæla á 

næstu 6 árum  eftir að lög þessi kom a i gildi. Sýslunefndir skulu sjá um 
fram kvæm d mælinganna.

2. gr.
Um leið og túnin eru mæld, skal gera ummálsteikningu af þeim í 

tveim ur eintökum. Annað eintakið skal sent Stjórnarráðinu, en hitt jarðeig- 
anda. Ummálsteikningin skal gerð eftir mælikvarðanum  1 :2000.

Stjórnarráðið sem ur reglugjörð um mælingarnar.

3. gr.
Stjórnarráðið nefnir hæfilega marga m enn til mælinganna, en sýslu- 

nefudir gera tillögur um tilnefninguna í sam ráði við búnaðarsam böndin.

4. gr.
Upp í kostnaðinn við m ælingarnar greiðast ú r landssjóði 2 kr. fyrir hvert 

býli, sem metið er til dýrleika, og að auki 15 au rar fyrir hvert jarðarhundrað, 
þó aldrei m eira en 10 kr. alls fyrir eitt býli. Fje þetta skal greitt til oddvita 
sýslunefndar hvert ár, þá er lokið er mælingum í sýslunni það ár og skýrsla 
gefin um  þær.



5. gr.
Sá hluti kostnaðarins, sem eigi greiðist úr landssjóði, skal greiðast úr 

hreppssjóðum, þá er oddviti sýslunefndar hefir tilkynt hreppsnefnd, á hverj- 
um jörðum i hreppnum mælt var það ár og hver kostnaðurinn var við það 
um fram það, sem úr landssjóði greiðist. Hreppsnefnd jafnar því svo niður 
á jarðirnar, sem mælt var á, að hálfu eftir býlatölu, en að hálfu eftir hundr- 
aðatölu, þó þannig, að aldrei komi á eitt býli meira en 10 kr. alls. Ábúanda 
er skylt að greiða þetta gjald og má taka það lögtaki. En leiguliða er heim- 
ilt að halda þvi eftir af eftirgjaldi jarðarinnar.

Fylgiskjal.

BÚNAÐAREJELAG ÍSLANDS.
R cykjavik 4. m ai 1915.

Hinn 14. mars f. á. sendi hið háa Stjórnarráð oss og óskaði tillagna 
vorra um þingsályktun neðri deildar Alþingis 1913 um mælingu á túnum og 
matjurtagörðum. En i þeirri þingsályktun er skorað á landsstjórnina að rann- 
saka og undirbúa fyrir næsta reglulegt Alþingi, hvernig og á hvaða hátt auðveld- 
ast sje að framkvæma mælingu á túnum og matjurtagörðum landsins og hvað 
slíkt mundi kosta. Kæmi það í ljós við þessa rannsókn, að skipa þurfi fyrir 
með lögum um framkvæmd slikra mælinga, lagði deildin það til, að stjórnin 
semji og leggi fyrir Alþingi frumvarp þar að lútandi.

Það virtist nú liggja fyrst fyrir að reyna að komast fyrir það, hvað mæl- 
ingarnar mundu kosta. í því skyni rituðum vjer 30. júli f. á. búnaðarsambönd- 
unum Qórum hinum stærri (Ræktunarfjelagi Norðurlands og Búnaðarsambönd- 
um Austurlands, Suðurlands og Vestfjarða), og fórum þess á leit við þau, að þau 
ljeti þá um sumarið starfsmenn sina vinna að slíkum mælingum eina viku hvert, 
svo að gera mætti sjer af því hugmynd um, hve fljótt þetta verk vinst. Var gert 
ráð fyrir því, að mælingin yrði gerð á þann hátt, sem tekið er fram i tillögum 
búnaðarþings 1913 um túnmælingar og skyldi gerð ummálsteikning af hinu mælda 
landi. Velja skyldi til tilraunanna tún með ýmislegri stærð og lögun, en þó þannig, 
að ekki væri mjög langt á milli jarðanna, svo að ekki færi mikill tími i milliferð- 
irnar. Ef mæiingamaðurinn skyldi vinna eitthvert annað starf á bæjunum, t. d. 
mæla jarðabætur, skyldi nákvæmlega tekið eftir, hve mikill timi hafði til þess 
gengið, og siðan varið jafnmiklum tíma til túnamælinga umfram vikuna, svo að 
glögt sjáist, hve mikið vanst að þeim á viku. Óskað var, að þess væri getið, 
hve mikill tími færi alls til milliferða og yfir höfuð skyldi geta hvers þess, sem 
þörf væri á til skýringar, þar á meðal þess, hverja aðstoð mælingamaðurinn 
þurfti og hafði við mælingarnar.

Búnaðarsamböndin urðu öll við ósk vorri um mælingarnar og hafa nú 
sent skýrslur um þær og teikningar. En skýrslurnar frá tveim þeirra höfum vjer 
ekki fengið fyrri en nú fyrir nokkrum dögum, og því er það, að svar vort upp 
á brjef Stjórnarráðsins kemur ekki fyr en þetta.



Af mælingaskýrslum, þessum sjest:
1. Jón Jónatansson mældi syðra 5 tún, og fóru til þess, með kortagerð 27 

klukkutímar eða 5,4 kl.t. á tún til jafnaðar. Stutt miJli bæja.
2. Sigurður Kristjánsson mældi vestra 3 tún á 31 klt. eða að jafnaði 1 tún á 

ÍOV  ̂ klt. Stutt milli bæja
3. Valtýr Stefánsson roældi nyrðra 10 tún á 60 kl.t. eða hvert tún á 6 kl.t. að 

meðaltali.
4. Benedikt Blöndal mældi eystra 4 tún á 77 klt.t. eða hvert tún á 191/* kl.t. 

að jafnaði. Langt milli bæja, og kortagerðin vönduð mjög og þau gerð í 
tvennu lagi.

Hafa þá til mælinga hvers túns gengið að meðaltali 8 , 9  klt. eða sem næst 
einu dagsverki. Með er talin mæling matjurtagarða á bæjum. 3 mælingarmanna 
taka það fram, að ferðin milli bæjanna sje með talin, og vjer teljum vist, að svo 
bafi þeir allir gert. Á 2 stöðunum var stutt milli bæja. Allir höfðu þeir mann 
til aðstoðar og einn þeirra 2 að nokkru leyti.

Vjer ætlum því, að mæling túna og matjurtagarða á einu býli muni 
verða að jafnaði eitt dagsverk mælingamannsins, og mælingakostnaðurinn fyrir 
hvert býli (kaup og ferðakostnaður mælingamannsins og aðstoðarmaður) mun 
verða um 8 kr.

Vjer ætlum að óhætt muni vera að reiða sig á, að kostnaðurinn fari ekki 
fram ur þessu. Þess kynni að vera nokkur von, að hann yrði heldur lægri við 
það, t. d., að mælingamennirnir, sem ynnu að þvi starfi, sumar eftir sumar, yrðu 
við það svo leiknir í því, að fljótara ynnist en í fyrstu. Þó þykir oss ekki ör- 
ugt að áætla kostnaðinn minni en þetta.

Samkvæmt því, er hagstofan telur, munu vera nálægt 6,500 býli á land- 
inu. Yrði þá mælingakostnaður þeirra allra 52,000 kr.

Svo mikill kostnaður er það að visu. að álitamál getur það verið, hvort ráð 
er að leggja hann á menn, nú sem stendur. Þó álítum vjer rjett að lagt verði 
fyrir Alþingi í sumar, samkvæmt þingsályktunartillögunni, frumvarp til laga um 
mælingar túna og matjurtagarða, þvi að ekki búumst vjer við, að mælingunni 
verði komið á, án lagasetningar. En þó teldum vjer ráðlegt, að málið yrði eigi 
útkljáð á því þingi, svo að eigi kæmi kostnaður þessi yfir landsmenn að óvör- 
um, heldur fengi þeir tækifæri til að athuga málið og ræða milli þinga.

Vjer leyfum oss nú að senda með brjefi þessu, drög nokkur til Iagafrum- 
varps um mælingar túna og raatjurtagarða, eftir því, sem vjer hugsum oss, að 
mælingunum mælti verða framgengt, og láta fylgja nokkrar athugasemdir til 
skýringar.

Við 1. gr.
Vjer hugsum oss, að lög þessi verði ekki látin ná til kaupstaðanna. Þar 

stendur að mörgu leyti öðruvísi á, svo að samskonar ákvæði gætu varla átt þar 
við og i sveitum. Þar eru sifeldar breytingar á hinu ræktaða landi, fram og 
aftur, tún og garðar t. d. tekið undir hús. Reykjavíkurbær hefir nú sjálfur gert 
ráðstafanir um mælingar þar, og má vera að svo sje um fleiri kaupstaðina.

Ekki sjáum vjer fært að tiltaka skemri tíma en 6 ár til mælinganna. 
Skiftir það miklu, til þess að vel verði unnið og verkið verði ekki of dýrt, að 
sömu mennirnir vinni að því ár eftir ár og að vinna megi það nokkuð eftir



hentugleikura og ekki um dýrasta tíma ársins. Ef vinna skyldi á skemri tíma, 
er hætt við að skortur yrði á bentugum mönnum, og verkið yrði ver af hendi 
leyst, en þó dýrara.

Vjer sjáum ekki annað hentugra ráð, en að fela sýslunefndum að sjá um 
framkvæmd mælinganna hverri í sinni sýslu. Til tals gæti að vísu komið, að 
fela hreppsnefndum það, með tilliti til þess, hvernig vjer hugsum oss kostnaðinn 
greiddan, sbr. 5. gr. En af þvi að búist er við, að það verði sjaldnast nema einn 
maður, eða að minnsta kosti ekki nema fáir menn, sem vinna að mælingum i 
hverri sýslu hvert sumar, sbr. athugasemdirnar við 3. gr., þá þarf einhverja sam- 
eiginlega umsjón um starfið i sýslunni, sem t. d. ákvæði, hvar mælt skuli hvert 
sumar, og þykir sú umsjón best komin hjá sýslunefndinni.

Við 2. gr.
Sjálfsagt þarf að gefa ítarlegar reglur um mælingarnar, t. d. um það, 

hvað telja skuli tún. Mun vera hentugra, að þær sjeu settar með reglugjörð, held- 
ur en með lögum.

Við 3. gr.
Vjer hugsum oss, að mælingunum muni að jafnaði verða hagað svo, að 

það verði sömu mennirnir, sem hafa mælingar þessar á hendi, og þeir, sem 
mæla jarðabætur búnaðartjelaga, og að þeir geri hvorttveggja i sömu ferðinni, 
Mælingamenn jarðabóta eru nú tilnefndir af sýslunefndum, víðast hvar samkvæmt 
tillögum Búnaðarsambandanna. Við þetta er miðnð i þessari grein. En sjálfsagt 
þykir, að Stjórnarráðið hafi æðsta valdið um það, hverjum trúað sje fyrir verki, 
sem svo er mikils um vert og landið leggur svo mikið tje fram til, sem gert er 
ráð fyrir i 4. gr.

Við 4. gr.
Ekkl getum vjer sjeð, að mælingum þessum geti orðið komið á, án all- 

mikils framlags til þeirra úr landssjóði, enda er það landsþörf, sem á að bæta úr 
með þeim. Hugsum vjer oss það framlag, sem næst helmingi kostnaðarins, eða 
um 26000 kr. En nauðsynlegt þykir, að ákveðið sje í lögunum, hvernig það 
framlag skiftist milli hinna einstöku hjeraða. Ætlum vjer, að næst verði komist 
sanngirni á þann hátt, að tillagið fari að hálfu eftir býlatölu, en að hálfu eflir 
hundraðatali jarða. Býlin munu, eins og áður er sagt, vera um 6500. En jarða- 
hundruð eru eftir jarðabókinni 86755. Nokkrar jarðir hafa siðan verið lækkaðar 
í mati og nokkrar eru í eyði. Þá verður og samkvæt 1. gr. að draga frá kaup- 
staðajarðirnar. Þetta alt nemur svo litlu, að oss hefir ekki þótt þörf á að rannsaka 
það nákvæmlega, en hyggjum að það fari mjög nærri að telja bygð ból ntan 
kaupstaða 86000 hundruð. Leggjum vjer nú til, að tillag landssjóðs skiftist þann- 
ig, að 2 kr. sjeu greiddar fyrir hvert býli og að auki 15 aurar fyrir hvért jarðar- 
hundrað. Með tilliti til þess, að fáeinar jarðir eru mjög hundraðamargar, án 
þess að það stafi af túnstærð t. d. varpjarðir, þá þykir þó rjett að tiltaka það 
hámark, að fyrir ekkert býli verði goldið meira en 10 krónur alls. — Með þess- 
ari tilhögun mundi fara mjög nærri því, að helmingur tillagsins færi eftip.býjá- 
tölu, en hinn helmingurinn eftir hundraðatölu, tillagið eflir hundraðatáli aðeins 
lítið eitt minna.



Við 5. gr.
Sá bluti mælingakostnaðarins, sem ekki verður greiddur úr landssjóði og 

eftir áætluninni bjer að framan yrði nálægt helmingi hans, eða aðeins örlitlu 
meira, hugsum vjer oss að verði lagður á eigendur jarðanna eftir samskonar 
mælikvarða og nefndur er í 4. gr., en sú greiðsluaðferð, sem hjer er stungið 
upp a, er sett til þess, að gera innheimturnar greiðari.

Engar tillögur gerum vjer um sektir fyrir brot á lögunum, sjáum ekki 
að um önnur brot á þeim geti verið að ræða en þau, sem hegningarlögin ná til.

Fylgiskjalið endursendum vjer.
Bijefi þessu látum vjer fylgja mælingaskýrslur þær og teikningar, sem vjer 

höfum fengið frá Búnaðarsamböndunum og ennfremur 1 hefti af Búnaðarritinu 
með tilvísun til bls. 312—313 (nefndarálits frá jarðræktarnefnd á búnaðarþingi 
1913 um mælingar á túnum og matjurtagörðum).

Guðmundur Helgason.
Þórh. Bjarnarson.

Til Stjórnarráðs íslands.


